
Laksanakan Perubahan, Demi Kejayaan 

6 Disember 2024M/ 4 Jamadilakhir 1446H 

PARA TETAMU JUMAAT YANG DIKASIHI SEKALIAN, 

 Marilah kita meningkatkan ketakwaan kepada Allah dengan 

memanfaatkan masa yang ada untuk melakukan segala suruhan 

Allah dan meninggalkan larangan-Nya. Khatib mengingatkan 

para jemaah agar memberikan sepenuh perhatian kepada khutbah yang 

akan disampaikan dan tidak melakukan perkara yang sia-sia. Alangkah 

ruginya kita yang sudah berada di dalam masjid ini, tetapi masih terleka 

dengan urusan dunia. 

 Sebelum meneruskan bicara, khatib ingin mengingatkan sidang 

hadirin sekalian, agar memberi fokus dan mendengar dengan sepenuh 

hati kandungan khutbah. Pada hari ini, mimbar akan akan membicarakan 

khutbah yang bertajuk “Laksanakan Perubahan, Demi Kejayaan” 

KAUM MUSLIMIN YANG BERBAHAGIA, 

 Umat Islam hari ini seharusnya mencontohi perjuangan para 

sarjana Islam terdahulu. Al Khawarizmi, Jabir Ibnu Hayyan, Al Bintani, 

Abbas Ibnu Firnas, Al Biruni, Al Jazari dan ramai lagi yang tokoh telah 

banyak menyumbang kepada perkembangan teknologi dunia. 

Sumbangan besar mereka merangkumi penguasaan teknologi 

kejuruteraan, astronomi, matematik, fizik, aeroangkasa dan sebagainya. 

 Umat pada hari ini, wajib bangkit, meneroka usaha-usaha yang 

telah dirintis oleh ilmuan Islam terdahulu bagi menghasilkan teknologi 

terbaru sesuai dengan peredaran zaman. 

 Walaupun begitu, sehebat mana teknologi serta keupayaan 

manusia, ia tidak akan sesekali dapat melepasi batasan ilmu 

Allah, Tuhan Yang Maha Mengetahui. Firman Allah dalam 

surah al Baqarah, ayat 269: 

لۡبََٰبِ   يؤُۡتِِ ٱلۡۡكِۡمَةَ مَن 
َ
وْلوُاْ ٱلۡۡ

ُ
ٓ أ رُ إلَِذ كذ ا كَثيِٗۡاۗ وَمَا يذَذ وتَِِ خَيۡۡٗ

ُ
ُۚ وَمَن يؤُۡتَ ٱلۡۡكِۡمَةَ فَقَدۡ أ  ٢٦٩يشََاءُٓ

Maksudnya: “Dia (Allah) memberikan hikmah (kebijaksanaan) atau ilmu 

yang berguna kepada sesiapa yang dikehendaki-Nya. Maka, 

sesungguhnya yang diberi hikmah itu dia benar-benar telah mendapat 

kurnia yang banyak. Dan tidak ada yang dapat mengambil pengajaran 

(daripada firman Allah) kecuali orang yang berakal dan tulus.” 

SIDANG JEMAAH YANG DIRAHMATI ALLAH,  

 Dengan akal kurniaan Ilahi, manusia berjaya mereka cipta pelbagai 

peralatan, kenderaan dan membina pelbagai prasarana seperti masjid, 

lapangan terbang, hospital, lebuhraya, jambatan, pesawat serta pelbagai 

lagi. Semua ini dicipta, bagi memudahkan manusia menjalani kehidupan 

di dunia dengan mudah dan selesa. 

 Ambillah pengajaran, daripada ketaatan Nabi Nuh  sewaktu 

menjunjung perintah Allah, dalam pembinaan sebuah bahtera. 

Berpandukan kepada petunjuk Ilahi, berbekalkan keazaman dan 

ketekunan, reka bentuk bahtera yang dicipta, telah berupaya memiliki 

daya tahan untuk mengharungi tsunami besar ketika itu sepertimana yang 

terkandung dalam ayat 37 Surah Hud yang khatib bacakan pada awal 

khutbah yang bermaksud: 

“Dan binalah bahtera itu dengan penguasaan dan panduan melalui wahyu 

Kami, dan janganlah kamu berbicara dengan Aku tentang orang yang 

zalim itu. Sesungguhnya mereka itu ditenggelamkan (dalam ribut dan 

banjir besar)” 

SIDANG JEMAAH YANG DIRAHMATI ALLAH, 

 Bidang teknikal dan kejuruteraan telah mewujudkan pelbagai 

profesion teknikal seperti jurutera, arkitek, juruukur bahan, juruukur tanah, 

ahli geologis, teknologis dan juruteknik yang sudah semestinya 

berpaksikan kepada kesarjanaan disiplin ilmu masing-masing. 

 Justeru, dengan tema “Profesion Teknikal Peneraju Kecemerlangan 

Teknologi”, penganjuran Hari Profesion Teknikal Negara yang disambut 

pada Sabtu pertama bulan Disember setiap tahun, adalah sebagai satu 

landasan terbaik bagi mengiktiraf sumbangan warga profesion teknikal di 

seluruh negara. 

 Marilah kita meningkatkan iltizam untuk bersama-sama menjayakan 

pembangunan negara sebagai pemangkin ke arah merealisasikan cita-

cita kesejahteraan rakyat. 

 Perjuangan kita kini adalah bagi membina sebuah negara yang 

bermaruah, masyarakat harmoni, seterusnya mengangkat jati diri 

warganegara Malaysia yang menikmati kemakmuran, kebebasan dan 

keadilan bersama berorientasikan pembinaan negara yang baik serta 

dirahmati Allah. 

 Khutbah pada hari ini juga ingin menzahirkan apresiasi dan 

penghargaan kepada Jabatan Kerja Raya (JKR), Lembaga Lebuhraya 

Malaysia (LLM) dan Lembaga Pembangunan Industri Pembinaan (CIDB) 

sebagai agensi teknikal di bawah Kementerian Kerja Raya yang telah 

banyak berjasa kepada negara. Semoga sumbangan dan jasa yang 

dicurahkan mendapat ganjaran yang tinggi di sisi Allah . Sabda 

Rasulullah : 

 
 
ر خ ْ  ب 

 
  الن

 
 اسِ أ
ْ
 ن
 
هر ف  ل   مْ عر

 
 اسِ لن

Maksudnya: “Orang yang paling dikasihi oleh Allah adalah orang yang 

paling banyak memberikan manfaat untuk manusia lain.” 

            (Hadis Riwayat Imam At Tabarani) 

SIDANG JEMAAH YANG DIRAHMATI ALLAH, 

 Mengakhiri khutbah, marilah kita menghayati beberapa kesimpulan 

sebagai panduan kita bersama: 

Pertama: Ilmu sains, teknologi dan kejuruteraan memainkan peranan 

penting dalam kehidupan manusia. Menguasai disiplin pengajian tersebut 

merupakan fardu kifayah. 

Kedua: Umat Islam hendaklah menjauhkan sains dan teknologi daripada 

segala bentuk kemaksiatan dan perlanggaran terhadap syariat Islam 

yang boleh mengundang kemurkaan Allah. 

Ketiga: Umat Islam hendaklah menanam semangat untuk mempelajari 

dan menguasai ilmu pengetahuan serta kemahiran dalam semua aspek 

kehidupan. 

Keempat: Hiasilah kehidupan kita di dunia dengan melakukan perkara 

yang memberi manfaat kepada semua orang termasuk diri sendiri demi 

menggapai redha Allah. 

 Akhirnya, marilah kita bersama-sama menghayati firman Allah 

dalam surah Ali Imran, ayat 191: 

رۡضِ  
َ
َٰتِ وَٱلۡۡ مََٰوَ رُونَ فِِ خَلقِۡ ٱلسذ َٰ جُنُوبهِِمۡ وَيَتَفَكذ َ قيََِٰمٗا وَقُعُودٗا وَعََلَ ِينَ يذَۡكُرُونَ ٱللَّذ ٱلَّذ

 ١٩١سُبۡحََٰنَكَ فَقِنَا عَذَابَ ٱلنذارِ   رَبذنَا مَا خَلَقۡتَ هََٰذَا بََٰطِلٗٗ  

Maksudnya: “(Iaitu) orang yang menyebut dan mengingati Allah ketika 

berdiri, duduk atau dalam keadaan berbaring dan mereka memikirkan 

tentang penciptaan langit dan bumi (lalu berkata): “Wahai Tuhan kami! 

Tidaklah Engkau menciptakan benda-benda ini dengan sia-sia. Maha 

Suci Engkau, maka peliharalah kami daripada azab api neraka!” 

  [ 56]الأحزاب: 

Kebawah Duli Yang Maha Mulia Seri Paduka Baginda Yang di-Pertuan 

Agong, Sultan Ibrahim dan Kebawah Duli Yang Maha Mulia Seri 

Paduka Baginda Raja Permaisuri Agong, Raja Zarith Sofiah. 

لّ  ى
َ
 وَکذ

َ
، ك

ْ
امَة

َ
خ
َ
 صَاحّبّ الف

Tun Dato’ Seri Utama Ahmad Fuzi bin Haji Abdul Razak, Yang di-Pertua 

Negeri Pulau Pinang dan Toh Puan Dato’ Seri Utama Khadijah binti 

Mohd Noor. 

Ya Allah! Dengan sifat-Mu yang Maha Pemurah dan Maha 

Penyayang;  Jadikanlah kami dan keturunan kami orang-orang yang 

istiqamah mendirikan solat secara berjemaah, mengeluarkan zakat 

melalui Zakat Pulau Pinang dan melaksanakan waqaf melalui Wakaf 

Pulau Pinang. Rahmatilah jua para pembayar zakat dan pewakaf 

sekalian, serta berkatilah usaha Kerajaan Negeri melalui Majlis 

Agama Islam Negeri Pulau Pinang dalam usaha mewujudkan 

keseimbangan sosio-ekonomi ummah di negeri yang tercinta ini. 

